
DISCEPTATIO

1 — SCHEMA CONSTITUTIONIS
DE INSTRUMENTIS
COMMUNICATIONIS SOCIALIS *

PROOEMIUM **

1. INTER MIRIFICA technicae artis inventa, quae hodiernis
praesertim temporibus, Deo favente, humanum ingenium e rebus
creatis deprompsit, ea peculiari sollicitudine Mater Ecclesia ex-
cipit ac prosequitur quae hominis animum potissimum respiciunt,
quaeque novas aperuerunt vias cuiusvis generis nuntios, cogitata
ac praecepta facillime communicandi. E quibus vero inventis ea
eminent #msérumenta quae non modo singulos homines, sed
ipsas multitudines totamque humanam societatems, natura sua,
attingere valent, sicuti folia prelo impressa, cinematographeum,
radiophonia, televisio et alia huiusmodi, quae proinde iure meri-
toque instrumenta communicationis socialis vocari possunt.’

2. [Quibus rationibus Ecclesiae intersint]. Haec autem in-
strumenta humano generi valida praebent subsidia, cum multum
conferant, si recte adhibeantur, ad excolendos singulos homines,
atque ad humanam societatem mentis cultu animique virtute
locupletandam, immo vero ad Dei regnum propagandum et fir-
mandum. Sive enim evulgant nuntios, sive impertiunt praccepta,
sive pracbent spectacula, haec inventa ingenuarum artium deco-
ras species, naturales necnon revelatas veritates ac exempla vir-
tutum hominibus communicare valent, quibus ipsi ad superna
promptius dirigi possint atque facilius noscant se omnes filios
eiusdem Patris caelestis esse, uniusque humanae familiae fratres.”

3. Novit quidem Mater Ecclesia hominem, cuius in manibus

haec instrumenta sunt posita, utpote libertate arbitrii praeditum
necnon originali labe vulneratum, posse ea adhibere contra

* Cf. vol. 1, pars I, p. 262 nota.

divini Conditoris consilium et in sui iactutam convertere; immo
eius maternum sensum angunt damna quae ex eorum inordinato
usu humanae consociationi saepius orta sunt.”

4. [Qua ratione in Sancta Synodo Vaticana tractentur],
Huius ergo Sanctae Synodi Patres, ad proposita sibi praestituta
attendentes, quaestiones praecipuas, cum prelo, cinematographeo,
radiophonia, televisione reliquisque communicationis socialis in-
strumentis connexas, cxpendendas csse censent, indeque doctri-
nam tradere et generales normas statuere decernunt, quae spec-
tent ad rectam christiani populi institutionem morumque renova-
tionem, ad catholicae vitae incrementum, necnon ad ecclesiasti-
corum laicorumque apostolatus methodos ad nostrorum tempo-
rum necessitates rationesque aptius accommodandas.”

5. [Hominibus bonae voluntatis invitatio]. Confidit autem
haec Sancta Synodus de hac re Ecclesiae doctrinae et disciplinae
expositionem non solum saluti christifidelium profuturam, sed
et omnibus bonae voluntatis hominibus ° probatam fore; iis sci-
licet qui, naturae leges morales prosequi contendentes, student
nova haec inventa in hominum utilitatem et in societatis bonum
— cuius sors in dies magis a communicationis socialis instrumen-
torum recto usu pendet — unice flectere,

NOTAE

** DECLARATIO: Summus Pontifex in Litteris Apostolicis, quarum
initivm est: Superno Dei nutu, munus Secretariatui de scriptis prelo eden-
dis et de spectaculis moderandis concreditum, his verbis declaravit: « Se-
cretariatus pariter instituitur quaestionibus omnibus expediendis, quae cum
hodiernis vulgandarum sententiarum rationibus (ut sunt folia impressa, ra-
diophonicae et televisificae transmissiones, cinematographica spectacula etc.)
quoquo modo conectuntur »,

Penes linguas hodiernas variae reperiuntur voces ad hanc novam rerum
provinciam appellandam; quarum aliae magis extollunt aptitudinem ad trans-
missionem sententiarum {« techniques de diffusion »), aliae efficaciam so-
cialem (« mass media », « Publizistik »), aliae facilitatem in usu imaginum
et vocum (« mezzi audiovisivi »).

Minus conveniens videtur, ad has res designandas, vocem « spectacula »
usurpare, quia minime omnibus novis inventis tribui potest, sicut v. gt.
radiophoniae, et quia ipsa vox multa complectitur quae ad sententias vul-
gandas non pertinent, sicut agones, ludos circenses et similia. Praeterea vox
« spectacula » non satis enuntiat rationem, omnibus inventis de quibus hic

agitur propriam, directe communicandi aliquod spirituale contentum et
consequentet continuo atque efficaciter in animos agendi, etiamsi commu-
nicatio ipsa speciem oblectamenti prae se ferat.

Propterea necessarium visum est huius Secretariatus sodalibus perito-
tum in hac re virorum sententiae obsecundare atque ad designanda nova
haec inventa nomen proponere: iustrumenta communicationis socialis,
in posterum etiam in jurisprudentia ecclesiastica et in pastoralibus docu-
mentis utendum.

Quod nomen in primis innuit horum inventorum originem, cum techni-
cis artibus connexam; deinde actionem instrumentales, qua contentum spi-
rituale, ab auctore humano compositum, aliis communicatur; denique vim
quam celeriter in totam societatem exercet.

! Cf. Prus XII, Litt. Encycl. Miranda prorsus, 8 sept. 1957: AAS 49
(1957) pp. 765-766; Epistula ab Officio de publicis Ecclesiae negotiis ad
Praesidem Hebdomadis Socialis Gallicae, Les Semaines Sociales, 14 iul.
1955: L’Oss. Rom., 22 iul. 1955; Prus XI, Litt. Encycl. Vigilanti cura,
29 iun, 1936: AAS 28 (1936) p. 256; Pius XII, Sermo ad moderatores
ephemeridum Civitatum Foederatarum Americae Sept., 24 martii 1952:
Discorsi ¢ Radiomessaggi, XIV, p. 31.

* Cf. Vigilanti cura, 1. c. p. 251; Miranda prorsus, 1. c. pp. 769, 772,
777; Prus XI1, Sermo ad viros actionis catholicae italicae, 20 sept. 1942;
Discorsi e Radiomessaggi, IV, pp. 214-215.

3 Cf. Prs X1, Sermo ad Moderatores ephemeridum exterarum, 9 apri-
lis 1934: L'Oss, Rom., 11 aprilis 1934; Litt. Encycl, Vigilenti cura,
I ¢. p. 251; Litt. Encycl. Miranda prorsus, 1. c. pp. 769, 772; Ioawn-
nEs XX1II, Motu Proprio Boni Pastoris, 22 febr, 1959: AAS 51 (1959)
pp. 184-185.

* Cf, Toannes XXIT1, Litt, Encycl. Ad Petri Catbedram, 29 iun, 1959:
AAS 51 (1959) p. 511.

® «...quoslibet catholicos etiam omnesque cordatos homines » Vigi-
lanti cura, 1. ¢. p. 238; « di quanti sono dotati di un sereno giudizio e di
un senso di responsabilitd », « 'unione concorde dei buoni contro il film
corruttore » Film ideale, Sermo Prr XII, 21 iun. 1955: AAS 47 (1955)
pp. 505-506.

Pars I
DE ECCLESIAE DOCTRINA *

6. [Introductio]. Sacrosancta Vaticana Synodus imprimis
Ecclesiae doctrinam circa instrumenta communicationis socialis
tradit hoc consilio ducta, ut omnes probe sciant: quae iura atque
officia in hac parte ad Ecclesiam pertineant; quibus rationibus
normisque bonus vel malus eorum moralis usus innitatur; deni-
que, quibus teneantur officiis quoad rectum horum instrumen-
torum usum, omnes qui in hac provincia operam suam navant.

Carur 1
DE IURE ET QFFICIO ECCLESIAE

7. [Ecclesiae iurium atque officiorum fontes]. Sanctae Ec-
clesiae iura atque officia, quae instrumenta communicationis so-
cialis respiciunt, proficiscuntur ex munere eidem Ecclesiae a Chri-
sto Domino concredito docendi omnes homines, eosque ad pascua
salutis secure ducendi,' tum revelatas veritates tradendo, tum
juris naturalis leges authentice interpretando.” Hac in suprema
et universali magisterii auctoritate constituta,” atque evangeli-
zandi necessitate compulsa, quam iam Apostolus gentium sibi
incumbere profitebatur,” Ecclesia Catholica proprium munus cir-
ca hodierna communicationis socialis instrumenta vindicat: mu-
nus scilicet nuntium salutis, his instrumentis adhibitis, praedi-
candi, et homines de eorum recto usu docendi.

8. [Ecclesige agendi ratio]. His officiis a Divino Redemptore
sibi conereditis semper Ecclesia fideliter functa est, primum qui-
dem instrumenta sui apostolatus seligendo atque aptando ad
temporum necessitates et condiciones, Verbum enim salutis non
tantum per sactorum praeconum voces, sed etiam Apostolorum,
Pontificum Doctorumque scriptis evulgare sategit; immo vero,
praesertim ut rudiores per sensibilia ad superna raperentur, can-
ticis, scaenicis spectaculis, omniumque ingenuarum artium innu-
metis mire elatis operibus usa est; praeterea, foliis librisque prelo
editis, vixdum hoc inventum adhiberi coeptum est; novissime
vero omnibus hodiernarum technicarum instrumentis.” Nec um-

quam defuit Ecclesia in docendo, monendo atque statuendo, ne
fideles, his omnibus utentes, detrimentum caperent.®

9. [Ecclesiae iurium atque munerum natura et ambitus].
Ecclesiae igitur praxi et ecclesiastici magisterii testimoniis innixa,
haec Sacra Synodus profitetur et docet: ius munusque esse Ec-
clesiae inviolabile communicationis socialis cuiusvis generis in-
strumentis, quatenus ad christianam educationem ad omnemque
suam de animarum salute operam sunt necessaria vel consenta-
nea, libere uti, et homines docere ac moderari ut, suam totiusque
humanae familiae salutem perfectionemque, horum instrumen-
torum auxilio, ad hanc vitam et acternam quod attinet, asse-
quantur.” Quare, si ipsorum instrumentorum possessio penes
ipsam Ecclesiam non sit, nefas erit eorum usum a potestate civili
vel a privatis ita disponi, ut Ecclesiae aditus non pateat.” Hoc
vero Ecclesiae Catholicae jus cuiusvis generis instrumentis libere
utendi, et Sedi Apostolicae et singularibus Ecclesiis competit.’

10. Jus autem FEcclesiae docendi et moderandi non solum
respicit principia doctrinae sed etiam particulares determinatio-
nes circa horum instrumentorum usum.

11. Monentur etgo omnes cordati homines, et praesertim
Ecclesiae sinceri actuosique filii, ut istorum instrumentorum usum
Ipsi faciliorem pro viribus reddant,’’ pro certo habentes iura
atque munera in hac provincia ab Ecclesia exercenda, omni tem-
pore de humano genere promerita,” nedum societatis civilis iura
laedant, perinsignes utilitates humanae consociationi conferre,
familiarem atque socialem vitam roborare, scientiam ditare, in-
geniorum cultum animique humanitatem extollere, pacis studia
inter nationes valide fovere atque tutari.”

NOTAE

* DrcrLArRATIO: Agitur hic de doctrina iam saepius in Magisterii eccle-
siastici documentis per partes exhibita, nunc autem in unum collecta, tri-
bus praesertim argumentis in lucem positis:

— De iure Feclesiae libere his instrumentis utendi {caput I); ius
enim habendi catholicum prelum, catholicas radiophonicas televisificasque
transmissiones et alia huiusmodi ad Ecclesiae operam necessaria, omnino
pertinet ad religionis libertatem.

— De iudiciis practicis circa moralitatem earum retum quae his in-

strumentis diffunduntur (caput I1); requiritur enim, non solum ad populi
christiani bonum, sed etiam ad Pastorum utilitatem, ut praecipuae quae-
stiones motales in hac materia a Concilio auctotitative solvantur ad rectum
iudicium efformandum et ad unitatem actionis firmandam.

— De officiis eorum in quorum manibus instrumenta communicationis
sunt posita (caput III); magni enim momenti est christiana institutio coe-
tuum artificum atque auctorum.

! « Qued in aure auditis, praedicate super tecta » Mt. X, 27: « ... eun-
tes in mundum universum praedicate Evangelium omni creaturae » Mc.
XVI, 15; « Euntes ergo docete omnes gentes... docentes eos servare omnia
guaecumque mandavi vobis » Mt. XXVIII, 19-20.

5 Cf. Grrcorius IX, Epistula Ab Aegyptiis ad Theologos Parisien-
ses, 7 iulii 1228: Denz. 442-443; Conc. VaT., Sessio III, Const. dogm.
De fide cath., c. 4, De impossibilitate oppositionis inter fidem et rationem:
Denz, 1797; S. C. S. OFFici, Decretum Lamentabili, 3 iunii 1907,
n. 5: DEnz. 2005; Prus XI, Liit. Encycl. Divini illius Magistri, 31 dec.
1929: AAS 22 (1930) p. 64; Pws X1, Litt. Encycl. Quadragesimo anno,
15 mait 1931: AAS 23 (1931) p. 190.

® Cf. Divini illius Magistri, 1. c. p. 49 et sqq.

¢ 1 Cor. IX, 16.

® Miranda prorsus, 1. c. p. 768.

® Huc enim facit Pauli praedicatio, post quam Ephesii neophytae,
qui fuerant curiosa sectati, libros contulerunt et combusserunt (Act. XIX,
19-20); hue faciunt acta Conciliorum, a Nicaeno (Mans1, S. Conciiorum
nova et amplissima collectio, Bd. phototypica, Graciaci 1960, vol. I,
pp. 637, 657 et praesertim p. 919) et a Constantinopolitano IT (Manssy,

L. c. vol. IX, pp. 179-202 et sqq.; pp- 252-254 et 298), in quibus de Arii

Thaliz et de Tribus Capitulis actum est, usque ad Lateranense V, quod
praecepta de impressione et approbatione librorum statuit ne id, quod
divino favente numine, ad Dei gloriam et fidei augmentum ac bownarum
artium salubriter est invemtum, in contrarium convertatur, ac christifide-
lium saluti detrimentum pariat (Mansy, 1. c. vol. XXXII, pp. 912-913);
denique usque ad Tridentinam Synodum, quae de libris edendis ac le-
gendis tractandum mandavit (MansI, 1. c. vol. XXXIII, pp. 117-118).

Nec desunt innumeri Summorum Pontificum interventus: ab Anasta-
sio, qui Origenis scripta respuit {PL, vol. XX, p. 73), et a Leone Magno,
qui Manichaecorum ac Priscillianorum volumina interdixit (PL, vol. LIV,
694-695), usque ad Paulum IV, qui, primus, pro tota Ecclesia librorum
prohibitorum Indices redegit (« Index auctorum et librorum, qui tamquam
haeretici aut suspecti aut perniciosi ab Officio S. Romanae Inquisitionis
reprobantur et in universa christiana Republica interdicuntur », Romae
1557; cf. F. A. Zaccaria, Storia polemica delle proibizioni de’ libri,
Roma 1777, p. 145).

Recentiore vero tempore Summi Pontifices, qui de scriptis prelo excu-
sis agere ac statuere numquam destiterunt (Litt. Encycl. Quanta cura,
Pu IX, 8 dec. 1864: ASS 3 [1867] p. 161; Epistula Encyclica ad Epi-
scopos Lusitaniae, Lronis XIII, Pergrata Nobis, 1886, Acta Leonis, VI,
pp. 189-190; Litterae Encyclicae ad Episcopos Brasiliae, Leonis XIII,

[211]  Paternae providaeque, 1899, Acta Leonis, XIX, p. 195; Litterac Encycli-

[212)

cae ad Episcopos Italiae, S, Pu X, Il fermo proposito, 1905, ASS 37
p. 741 et sqq.; Prus XI, Sermo in Conventu augurali Expositionis catholi-
carum scriptionum ex universo orbe in Civitate Vaticana, 12 maii 1936:
AAS 29 [1937] pp. 139-144), ut animarum saluti prospicerent, simul quae-
stiones etiam omnes perpenderunt quas novissima instrumenta communica-
tionis socialis, saeculo vigesimo invecta, proponerent, ac necessarium iudi-
caverunt de eisdem quaestionibus in magisterii pontificii documentis late
atque competenter tractari (Vigidlanti cura, 1. c.; Prus XI1, Sermo ad III
Conventum internationalem de prelo catholico, 18 febr. 1950: Discorsi e
Radiomessaggi XI, pp. 365-372; Miranda prorsus, 1. c.; Toannes XXIII,
Sermo ad iurisperitos catholicos Italige, 8 dec. 1959: AAS 52 [1960]
pp. 45-50; Boni pastoris, 1. ., Epistula Apost. Ioannis XXTIT Nostra Pa-
tris, 29 iun. 1961: AAS 53 [1961] pp. 492-494),

? « Eeclesia autem... inviolabili iure fruitur ea impertiendi, quae sibi
ex divino mandato concredita sunt, Cui sacrosancto iuri officium eorum
respondeat oportet, qui publicam rem moderantur; ita quidem, ut etiam
ad has artes, quibus veritatem virtutemque propaget, ei aditus patere de-
beat »: Miranda prorsus, 1. c. p. 773; cf. etiam Divini illius Magistri, 1. c.
p. 54; CIC can. 1322, § 2.

* Cf. Miranda prorsus, ut supra.

* Cf. CIC can. 1495.

Y Cf. Pws XII, Nuntius radiophonicus de conscientize christianae
institutione, 23 martii 1952: Discorsi e Radiomessaggi, X1V, p. 22.

" «Qui vero Ecclesiae sinceri actuosique filii sunt... efficere pro viri-
bus iubentur ut eadem technicis hisce inventis uti possit, quatenus ad
animorum sanctitatem conferant » Miranda prorsus, 1. c. p. 773.

2 Cf. Conc. Var., Sess. 111, c. 4, De fide et ratione: DENz. 1799;
Leo XIII, Litt. Encycl. Immortale Dei, 1 nov. 1885: Denz. 1878, 1879;
« Est enim humanarum disciplinarum ingenuarumque artium patrona et
altrix » Miranda prorsus, 1. c. p. 774.

Y Cf. Miranda prorsus, 1. c. p. 776 et sqq.

Carur II
DE ORDINE MORALI OBIECTIVO SERVANDO

12. [De ordinis moralis primatu]. Cum sibi proponant de-
clarare rationes quibus bonus vel malus instrumentorum com-
munijcationis socialis usus diiudicetur, Patres Concilii praeprimis
obiectivi ordinis moralis primatum omnibus tenendum edicunt.’
Hic enim ordo ceteros ordines cum iisdem instrumentis conne-
x0s — sicuti oeconomicum, politicum, ad artem pertinentem —
licet praestantes, unus excedit. Solus enim moralis ordo homi-
nem, Dei rationalem creaturam, et ad superna vocatum, in tota

ipsius natura complectitur, atque, si integre fideliterque serve-
tur, eum ad perfectionem et beatitudinem plene assequendas ad-
ducit, itemque principia, divinis praeceptis confirmata, ei suppe-
ditat, ad horum etiam instrumentorum usum quod attinet, sem-
per et ubique valitura.”

13. [Quae ad recta iudicia moralia requirantur]. Ad rectum
ergo fudicium morale ferendum in implicatis quaestionibus mo-
ralibus ex usu instrumentornm communicationis socialis ortis vel
orituris, tria sunt coniunctim consideranda: ratio scilicet agendi
ipsorum instrumentorum propria; comtentun, quod horum in-
strumentorum ope communicatut, et adiuncta, seu circumstan-
tiae omnes, in quibus ipsa communicatio perficitur.’

14. [Ratio agendi]. Attendatur ergo oportet imprimis ad
rationem agendi horum instrumentorum, quorum vis fascinato-
ria tanta esse potest, ut homines, praesertim si imparati sint, eam-
dem animadvertere, dominari ac, si res ferat, reicere, saepenumero
non valeant; accedit quod id genus instrumenta potius aptantur
ad homines in numerum coacervatim cogendos quam ad singulas
personas, suae libertatis conscias, afficiendas.”

15. Accedit etiam quod ob sensuum oblectationem et sem-
pet nova sciendi cupidinem, quas ipsa in utentibus gignunt, ea-
dem nimiam animorum attentionem ac temporis non modicam
partem sibi facile arrogant. Nemo igitur est qui non videat peri-
cula libertati, cultui navitatique, tum singulorum hominum tum
societatis, ab immoderato usu istorum instrumentorum timenda,
quibus obviam eatur necesse est idoneis auxiliis, quae christianae
virtutes, praesertim caritas, prudentia et temperantia suadeant.”

16. [Contentum]. Deinde attendatur oportet ad contentum
quod, ope istorum instrumentorum, propria sua forma, commu-
nicatur, et ex quo potior et prima honestas seu moralitas com-
municationis pendet.” Dum igitur laude digna sunt ea quae isto-
rum instrumentorum ope, honorem Deo debitum, supernaturales
religionis divitias, animi ornatum, scientiarum atque ingenuarum
artium merita extollant atque promoveant; amorem Dei et pro-
ximi inter homines ac nationes, iustitiam et pacem genuini no-
minis, castum connubium familiaeque sanctitatem, necnon digna
hominibus oblectamenta omniaque veri nominis bona procurent;
e contrario semper reprobanda erunt quae istorum instrumento-

rum ope Deum religionemque impetere, veritatem mutilare vel
deformare, moralem sensum debilitare, legitimae auctoritati in-
sultare, malam auri potestatem extollere, genus luxuriosum vitae
dilaudare, facinora, rapinas, odia inter sociales classes et inter
varias stirpes cohonestare audeant.’

17. [Adiuncta). Denique attendendum est ad adiuncta, in qui-
bus reapse unaquaeque communicatio socialis perficitur circum-
stantiae scilicet omnes personarum, locorum, temporum et cete-
rorum id genus, quae eius honestatem valeant mutare, vel pror-
sus novare. Maiora enim officia moralia effectoribus incumbunt,
si effectio vel divulgatio communicationis sub auctoritate civili
perficiatur,” vel si aere publico sustentetur; maxime autem si res
efficiantur vel vulgentur a catholico instituto seu a persona re-
ligiosa.’

- 18. Diversum praeterea erit iudicium morale ferendum de
communicatione iuxta gradum praeparationis spiritualis, iuxta
culturae evolutionem ac multitudinis sensum, ac praesertim iuxta
aetatem lectorum, auditorum et spectatorum;’’ diversum etiam
si haec instrumenta intra ipsos domesticos parietes nuntia specta-
culaque introducant.™

19. [De nonnullis quaestionibus moralibus bodie agitatis].
Ceterum minime latet Patres Concilii usum horum instrumento-
rum tum quaestiones psychologicas et sociologicas, tum, et qui-
dem imprimis, morales excitasse novas atque implexas, quae, ut
solvantut, in dies acriora studia requirunt. Quare ipsi Patres viros
scientiis psychologicis et moralibus vacantes adhortantur ut inve-
stigationes in hac materia recte prosequi contendant.

20. Attamen ut fideles, necnon universi cordati homines,
rectam sibi conscientiam efformare possint, Patribus placuit tres
quaestiones, nostra aetate maxime agitatas, tangere, scilicet: de
libertate informationis, de libertate artis, atque de mali moralis
tractatione.

21. [De iure ad informationem]. Omnes sane norunt ho-
diernae societatis progressiones et arctiora vincula inter huma-
nae societatis membra, perutilem, atque plerumque necessatiam,
informationem reddidisse. Publica enim et tempestiva eventuum
rerumque communicatione plenior et continua instructio prae-

betur singulis hominibus, ita ut ad bonum commune efficaciter
omnes conferre possint, sicque auctiorem totius civilis societatis
profectum tueantur.” Inest ergo in societate humana ius ad in-
formationem de omnibus quae singulis, vel coetibus, secundum
uniuscuiusque condiciones, conveniant; huius tamen rectum iuris
exercitium expostulat ut, veritate, fustitia et caritate semper ser-
vatis, in suo obiecto communicatio sit integra, scilicet ne sub-
stantia rei nuntiatae, in nuntiis seligendis vel supprimendis, iniu-
ste mutiletur vel mutetur; sit etiam, in modo, honesta et con-
veniens, scilicet sancte leges morales hominisque dignitatem ser-
vet, cum in nuntiis promendis tum in quaeritandis. Non omnis
enim scientia prodest, caritas autem semper aedificat.” -

22. [De libertate artis]. Continua artium technicarum pro-
gressio ac perfectio valde contulerunt sive ad veterum artificum
opera aptanda et alte divulganda, sive ad nova, novis adhibitis
significandi rationibus, artificia exprimenda. Hinc autem factum
est ut arduae controversiae in praesentiarum increbrescerent de
rationibus quae intercedunt inter artis iura, ut aiunt, et legis mo-
ralis normas, de quibus alii aliter sentiunt, secundum scilicet,
tum de ethica tum de aesthetica opiniones, saepe aberrantes,
singulorum proprias.

23, Primatu ordinis moralis declarato, Patres Concilii, ad
iura Dei animarumque tuenda, haec recolunt: tum artifices in
mitis operibus effingendis et divulgandis, tum receptores, qui ea
sibi comparant iisque fruuntur, homines cum sint, semper legis
motalis imperio obstringi. Ea ergo libertate legitime utantur
oportet quae est vera hominum libertas, quae scilicet postulat ut
omnes adbibeantur opes et cum ceteris communicentur quae ad
virtutem bumanaeque naturae perfectionem conferre possint.™*
Haec autem eo magis valent quo frequentiores imparatioresque
erunt receptores quibus artis opera destinentur, insuper quo ve-
hementior erit vis fascinatoria ipsius communicationis, denique
guo minus materia communicata splendore verae artis refulgebit.

24. [ De tractatione mali moralis]. Ad malum morale in ar-
gumentis ope instrumentorum communicationis socialis tractan-
dis, narratio delictorum vel errorum hominum potest sane inser-
vite ad hominem penitius cognoscendum explorandumque, ad
veri bonique magnificentiam manifestandam atque extollendam,

opportunioribus ceterum effectibus dramaticis obtentis. ** Mali
tamen narratio, descriptio vel repraesentatio, ne damnum potius
quam utilitatem animis afferant, legibus moralibus subiaceant
omnino oportet, eo vel magis si agatur de rebus quae sibi debi-
tam reverentiam exigant, vel quae hominem, originali labe vul-
neratum, facilius ad inordinatam libidinem incitent. Ne, ergo,
ludicre, aut plus aequo in malo auctor immoretur, neve hoc in-
honeste tractet, sive flagitiosas res probando immo celebrando,
sive eas dolosis ac depravantibus ornatibus instruendo, sive eas
illis praebendo quibus modica vel nulla sit facultas easdem recte
intelligendi iisque obsistendi. Huc enim facit Domini monitum:
Vae mundo a scandalis... Vae homini illi per quem scandalum
venit."

NOTAE

! Cf. S. THoMmas, Summa Theol., 1-11, q. XXII, a. 1-5.

* Cf. Prus X1, Litt. Encycl. Summi Pontificatus, 20 oct. 1939: AAS
31 (1939 p. 423; Nuntius Radiophonicus de conscientia christiana in inve-
nibus recte efformanda: AAS 44 (1952) p. 272; Litt. Encycl. Humani
gemeris, 12 aug. 1950: DNz, 2306.

Y Cf. 8. Tuomas, Summa Theol., 1-11, q. XVIIL, a, 2, 3 et 10.

* Cf. Vigilanti cura, 1. c. pp. 255-256.

® Film ideale, 1. c. pp. 504-505; Miranda prorsus, 1. c. pp. 777-780,
782, 804; Boni Pastoris, 1. c. pp. 184 et 183.

¢ Cf. Mt. XII, 35; XV 18.

T Cf. Vzgzlantz cura, L. ¢. pp. 255-256; Pius XI1, Sermo ad Moderato-
res Societatis Radiophonicae Italiae, 3 dec. 1944: Dzscom e Radiomes-
saggi, VI, pp. 211-213; I rapidi progressi, Adhortatio Prr XII ad Episco-
pos Italize de televisione, 1 ian. 1954, AAS 46 (1954) pp. 19-20; Nostra
Patris, 1. c. pp. 492-493,

8 Cf. Miranda prorsus, 1. c. p. 773.

® Cf. Instructio Pontificii Consilii rem cinemotagraphicam moderantis
ad Episcopos Italize, 1 iunii 1953,

1 Cf. Film idedle, 1. c. p. 507 et sqq.

"' Cf. I rapidi progressi, |. c. pag. 20; Miranda prorsus, 1. c. pp. 794,
801.

** Cf. Prus XII, Sermo ad Conventum intern. scriptorum ephemeri-
dum cathol.,, 15 febr. 1950: AAS 42 (1950) p, 256.

¥ Cf. 1 Cor. VIIL, 1.

Y Miranda prorsus, 1. c. p. 773; cf. Prus XII, Sermo de loanne a Fae-
sulis qui « Angelicus » appellatur, 20 apr. 1955: AAS 47 (1955) pp. 291-
292; Prus XII, Sermo ad censores ecclesiasticos librorum, 13 febr, 1956:
AAS 48 (1956) pp. 133-134.

'S Cf. Film ideale, 1. c. pp. 822-829.

16 Mz XVIIL, 7.

Caput 1II

DE SINGULORUM CIVIUM ATQUE SAECULARIS
POTESTATIS OFFICIIS

25. [Partitio]. Magni ponderis sunt officia eorum quibus
facultas est in rectum usum ipsa instrumenta convertere. Quo-
rum in numero imprimis recensentur omnes qui, in hac rerum
parte, in publicas opiniones influere possunt; deinde receptores,
parentes, praeceptores, iique omnes qui circa ipsa instrumenta,
ex suscepto munere, operam praestant; denique auctoritas ci-
vilis: a quibus omnibus ordinis moralis in hac re instauratio
navitatem postulat magnanimam atque consociatam.’

26. [De publicis opinionibus recte efformandis]. Cum opi-
niones publicae — quae vim et efficaciam hodie exercent maxi-
mam in omnium ordinum cives et in vitam sive privatam sive
socialem — potissimum efformentur atque magis magisque incre-
brescant ex istorum instrumentorum suasionibus, omnia societatis
membra suis iustitiae et caritatis officiis satisfaciant necesse est,
operam navando ad ipsas opiniones, etiam ope istorum instru-
mentorum, recte efformandas atque pandendas.” Ideoque, et in
hac patte sibi claras certasque rerum notitias comparent, sese
ad rectum iudicium morale exerceant, idemque opportune et
fortiter manifestent, omnibus adhibitis auxiliis quae justae leges
praebeant. Nec se a culpa vacuos existimare audeant si, ob sui
absentiam, mala in publicas opiniones saepenumero invalescant.

27. [De receptoribus]. Procul dubio peculiaria officia obeun-
da sunt a receptoribus: a lectoribus scilicet, a spectatoribus et
ab auditoribus, qui informationes et spectacula his instrumentis
diffusa, personali ac libera electione, recipiunt. Recta autem ele-
ctio expostulat ut ea omnia vitentur quae spiritalis detrimenti
causa vel occasio fiant, ne alii per pravum exemplum in pericu-
lum inducantur, neve bonis communicationibus obstetur, malis
vero faveatur, quod quidem fit pretium exhibitoribus solvendo,
qui ob oeconomicas dumtaxat rationes haec instrumenta adhi-
beant.’

Inest ergo receptoribus grave officium sese tempestive cer-
tiores faciendi de sententiis quae his in rebus a competenti aucto-

ritate ferantur, atque eisdem, secundum rectae conscientiae not-
mas, fideliter obsequendi.” Vir enim prudens dirigit gressus suos,”
... et gui amat periculum, in illo peribit.® Curent vero receptores
ut suam conscientiam excitent atque instituant, ita ut inordinatis
suasionibus facilius obsistant, bonis autem, quae virtute, scientia
et arte praestant, plene faveant.’

28. [De iunioribus ac de iis quibus eorum cura committitur].
Tuniores praesertim cohortandi sunt ad disciplinam et modera-
tionem in usu horum instrumentorum, atque ad ea deligenda
quae ipsorum mentis matutitati conveniant; deinde studiose du-
cendi, si opus fuerit, ut res visas, auditas, lectas, penitius intelle-
gant, de iis simul cum educatoribus disserant, ac rectum iudicium
proferre ediscant.® Huiusmodi autem perutile opus, ad rectam pae-
dagogiam spectans, inter officia recensendum est parentum, ma-
gistrorum insuper, institutorum, sacerdotum, quibus iuniorum
cura committitur; qui omnes sollicitudinis suae uberem fructum
consequentur si, quae alios tenentur docere, ipsi egregie calleant,
et si in istorum instrumentorum usu, virtutis exemplo sua prae-
cepta firment.’

29. [ De iis qui, ex suscepto munere, circa haec instrumenta
operam praesiant]. Attamen praecipuum morale officium in recto
instrumentorum usu communicationis socialis respicit diurnarios,
scriptores, scaenicorumque apparatuum artifices, actores, prae-
bitores, diribitores, gestores et venditores, criticos ceterosque
qui harum communicationum auctores fiunt. Omnino enim patet
quales quantasque partes ii omnes sortiti sint in hodiernis ho-
minum consortionibus, scilicet informando, incitando, humanum
genus recte vel pessum ducendo.”

30. Eorum itaque erit, oeconomicas, vel politicas, vel artis
rationes ita moderari ut, Dei Regnum primum quaerentes,* bono
communi tum religionis tum humanae culturae prospiciant.’® Qui-
bus arduis sane tamque sacris officiis harum artium viri periti
satisfacere nequibunt, nisi iidem ptius rectam vitae humanae opi-
nionem sibi efforment ac teneant, quae istis muneribus rite im-
plendis eos ex intimo disponat.”® Quam ad rem, iidem consocia-
tiones ad suam professionem spectantes sibi seligant quae legum
moralium reverentiam in suae artis exercitio sibi imponant quae-
que omnia incepta et pacta reiciant rectae conscientiae advet-

santia atque civilis auctoritatis debitam vigilantiam salubriter
praecurrant,*

31. [De auctoritate civili]. Doctrina christiana de origine et
natura auctoritatis civilis postulat ut eadem auctoritas hac etiam
in re peculiaribus officiis obstringatur, ratione boni communis, cui
haec instrumenta ordinantur.”® Eius enim, pro suo munere, est
informationis veram iustamque libertatem, qua hodierna societas
ad sui profectum omnino eget, defendere atque tutari; religionem,
culturam, artes fovere, ut petficiantur et promoveantur; recepto-
ribus, ut suis legitimis iuribus libere frui possint, patrocinari,

32. Praeterea civilis potestas definitum atque in dies amplius
obtinet officium optima quaeque communicationis socialis in-
cepta adiuvandi,’” praesertim vero ea quae, licet necessaria vel
maxime utilia — uti sunt quae iuventae conveniant — a merce-
nariis quidem negleguntur, dum ab aliis, qui boni, veri pulchri-
que incrementum sibi proponunt, suscipi nequeunt, si congtuis
careant auxiliis. ' '

33. Denique eadem publica potestas gravissimo tenetur of-
ficio per iustas leges vigilanter consulendi, ne ex horum instru-
mentorum pravo usu gravia discrimina publicis moribus et socie-
tatis progressui obveniant;'’ nec licet asserere per hanc vigilem
curam iniuste singulorum comprimi libertatem,” si saecularis
potestas compescat negotia ad morum integritatem evertendam,
praesertim si ad juniorum aut incultorum hominum morale praesi-
dium eius vigilantia exerceatur, et si validae deficiant cautiones
ex parte eorum qui, ex suscepto munere, haec instrumenta adhi-
bent. Caveatur tamen ne cives, iniusto vel immoderato civilis
auctoritatis interventu, suis iuribus priventur.

NOTAE

Y Cf. Prus XII, Sermo ad Urbis puellas, 12 maii 1946: Discorsi e
Radiomessaggi, VIII, p. 77 et sqq.; Miranda prorsus, L. c. pp. 775-776.

? Cf. Prus XI1, Sermo ad III Conventum internationalem de prelo
catholico, 18 febr. 1950: Discorsi ¢ Radiomessaggi, X1, pp. 365-372.

3 Cf. Miranda prorsus, L. c. pp. 787-788; Nuntius Officii de Ecclesiae
publicis negotiis ad Officium Catholicum Internationale de re cinematogra-
phica, 6 iun, 1958: L’Oss. Rom., 18 iun. 1958.

* Cf. Miranda prorsus, 1. c. pp. 787, 795-796, 803; Nuntius Officii
de Ecclesiae publicis negotiis ad Officium Catholicum Internationale de re
cinematographica, 10 iun. 1954: L’Oss. Rom., 21-22 iun. 1954,

5 Prov. XV, 21. . S

® Eccli. TI1, 27. o

T Cf. Mzraﬂda prorsus, 1. ¢, pp. 780-781, 786.

® Cf. Miranda prorsus, 1. c. pp. 780-782, 791 802-803; PIUS X1, Litt.
Encycl. Casti connubii, 31 dec, 1930: AAS 22 (1930) p. 556.

® Cf. Divini illius Magistri, 1. c. pp. 81-82; Miranda prorsus, 1. c.
bp. 803-804.

1® Cf. Miranda prorsus, L c. pp. 787-791; P1us XII, Sermo ad edito-
res catholicos, 10 dec. 1950: Discorsi e Radiomessaggi, X11, p. 357.

11 Cf. Le. XIT, 31.

12 Cf, Miranda prorsus, L. c. pp. 779, 789-790.

8 Cf, Miranda prorsus, L. c. pp. 791-792.

4 Cf. Miranda prorsas, 1. c. p. 775.

15 Cf. Miranda prorsus, |. c. pp. 775-776, 792, 798-799.

16 Cf. Miranda prorsus, 1. c. pp. 773-774; Ioannes XXIIT, Litt. Encycl.
Mater et Magistra, 15 maiil 1961: AAS 33 {1961) pp. 415-419,

Y Cf. Mater et Magistra, 1. c. pp. 429-430; Miranda prorsus, 1. c.
p. 775.

Y Miranda prorsus, 1. c. p. 775. -

Pars II
DE ECCLESIAE ACTIONE SEU APOSTOLATU *

34. |Introductio]. Huius Sanctae Synodi Patres, ad ea ve-
nientes quae propriam Ecclesiae actionem hac in parte respiciunt,
decernunt normas proferre de recto istorum instrumentorum usu
ad veritatem institutionemque christianam quod attinet, atque de
subsidiis quae ad hanc apostolicam navitatem fructuosiorem red-
dendam conferre possunt.

Capur I

DE VERITATE INSTITUTIONEQUE CHRISTIANA PROPAGANDA

35. [ Generalis adbortatio]. Pastotes ac fideles conentur opor-
tet ut instrumenta communicationis socialis diligenter adhibean-
tur, prout rerum tempotumque adiuncta exposcent, in multipli-
cibus apostolatus operibus, ut eorum quoque ope, in toto terra-
rum Otbe hominum naturali perfectioni consulatur atque per
Ecclesize vocem, verbum Christi nuntietur. Haec enim instru-
menta hostris temporibus a Divina Providentia praebita sunt ut
humana familia quae in dies, demographico incremento, multi-
plicatur, quam latissime spiritualibus bonis ditetur.”

36. Est itaque cut Concilium sollicitudinem suam convertat
ad singula inceptorum genera quae tam necessarium istorum in-
strumentorum usum tespiciant; scilicet ad ea incepta quae re-
ceptores omnes — seu lectores, spectatores, auditores — ad rec-
tum usum erudiant atque instimulent; ad ea praeterea in quibus
ipsa instrumenta ad apostolatum exetcendum usurpentur; ad ea
denique quae sacerdotes et laicos praeparent ad apostolatum, his
adhibitis instrumentis, perficiendum.

37. [De inceptis quae receptorum praeparationem respi-
ciunt]. Cam rectus instrumentorum usus communicationis so-

cialis, quae receptoribus praesto sunt, aetate cultuque diversis,
ut iam dictum est in Parte I, Cap. III, n. 28, accommodatas et
proprias requirat istorum receptorum instructionem atque educa-
tionem,” oportet ut incepta omnia, quae huic fini consequendo sint
apta — praesertim si funioribus destinentur, in familiis, in scholis
ceterisque iuventae operis — foveantur, multiplicentur atque
juxta morum christianorum principia dirigantur.” Quod ut effi-
ciatur, doctrinae catholicae de hac re propositio ac explicatio in
catechismi libris inseratur. :

38. Omnino igitur laudanda sunt: consociationes ad honesta
scripta evulganda atque ad bona spectacula promovenda; coetus,
libri et commentaria ad studium, ad lectionem et ad culturam
cinematographicam, radiophonicam, televisificam provehendam,
dummodo haec incepta debita prudentia absolvantur nec in dam-
num vertantur animarum; Jectiones in cutusvis gradus scholis,
curricula studiorum ad mentes nostrae aetati in praefatis disci-
plinis aptandas, ratione eorum praesertim habita qui, ex clero,
ex religiosis familiis * atque e laicorum coetibus, ad alios edu-
candos deligantur, qui prorsus necessariam cognitionem consequi
debent quaestionum omnium, ex usu istorum instrumentorum
orientium, quae ad vitam religiosam hominis ac mores attineant.’

39. [De inceptis in quibus ipsa instrumenta ad apostolatum
exercendum wusurpantur]. Hortatur praeterea haec Sancta Syno-
dus ut, nulla interposita mora atque maxima adhibita industria,
id genus instrumenta ad finem apostolatus convertantur, incepta
noxia praeveniendo, illis praesertim in regionibus quarum mo-
ralis et religiosus progressus urgentiorem diligentioremque na-
vitatem exposcunt.’

;

40. Sacrorum vero Pastorum erit iudicare, pro locorum ac
temporum adiunctis, utrum Ecclesiae bono conveniat suo iure
uti propria instrumenta communicationis socialis libere condendi
et administrandi, an potius iis instrumentis uti quae ipsi Eccle-
siac societas civilis vel privati homines laudabiliter praebent.
Omnino autem curandum est ut Ecclesiae facultas fiat voces
imaginesque efficaciter promendi, ad doctrinam, ad educationem,
ad culturam christianam vulgandam, vitamque religiosam nu-
triendam.” ' | o

41. [De inceptis quae sacerdotes et laicos pracparent ad apo-
stolatum bis instrumentis perficiendum]. Ut praeceptis nupet
propositis satis fiat, oportet sacetdotes, teligiosos necnon laicos
homines tempestive parare, qui congrua polleant technicae artis
peritia in his instrumentis ad fines apostolatus moderandis.

Quod ut assequantur, Episcopi et Superiores familiarum reli-
giosarum et saecularium institutorum congruum subditorum nu-
merum eligant, qui peculiariter apti buic apostolatus generi sint,
ac studeant, nulli incommodo parcendo, ut opportunis in sedibus
rite iostitui valeant ad munia ecclesiastica in hac rerum parte
efficaciter absolvenda.’

42. Ymprimis autem laici debent arte, doctrina et moribus
instrui, multiplicato scholarum, facultatum et institutorum nu-
mero, ubi diurnarii, auctores cinematographei et radiophonica-
rum televisificarumque transmissionum, ceterique quorum inte-
rest, integram formationem, spiritu christiano imbutam, praeser-
tim quoad doctrinam socialem Ecclesiae, nancisci possint. Scae-
nici quoque actores instituendi ac iuvandi sunt ut sua arte hu-
manae societati convenienter deserviant. Maxima vero cura pa-
randi sunt etiam critici litterarii, cinematographici, radiophonici,
televisifici ceterique, qui suam quisque scientiam optime cal-
leant, atque talia iudicia ferre edoceantur et incitentur in quibus
semper ratio moralis in sua luce collocetur.’

43, Ceterum meminerint animarum Pastores eo tutiorem et
efficaciorem apostolatum Ecclesiae per id genus insttumentorum
fore, quo maior erit copia catholicorum artificum ac peritorum,
exquisita diligentia et habilitate praestantium. |

NOTAE

* Decraratio: Ad usum preli, televisionis, radiophoniae ceterorum-
que hujusmodi instrumentorum iuxta christianae doctrinae praecepta in-
staurandum, festinanter operari expedit. Non agitur enim amplius de qua-
dam minoris momenti causa, sicut ex, gr. erant spectacula praeteriti tempo-
ris, sed de rebus quae quotidie ingentem et quam maxime efficacem vim
exercent in spititualem omnium hominum profectum iam a teneris annis.

Tantae causae instructio, ut ad rem deducatur, totius Ecclesiae stu-
dium ac consociatam operam postulat,

Saeculo elapso gravissima orta est (atque adhuc perseverat) quaestio
cum scholae « sine Deo » multis in nationibus institutae sunt; nostra hac

actate non minoris momenti ac amplitudinis periculum exoritur ex litte-
rarum, imaginum, vocumque communicatione sociali quae Deum ignorat
ac efus legem persaepe conculcat. Quod periculum, nisi, Deo opitulante,
aptis mediis avertatur, christianam institutionem subvertet,

! « Putamus hac super re necessarium non esse Nos multum immo-
rari; patet enim omnibus quantum diaria, ephemerides ac commentarii
valeant sive ad veritatem virtutemque in sua luce ponendas... sive ad fal-
lacias, fucatas veri specie, detegendas.., Valde igitur dilaudamus Pastores
quibus cordi est eiusmodi scripta... quam latissime pervulgare. Quodsi jam
haud parum de causa factum est, multum adhuc superest faciendum » Litt.
Encyel. Pu XII Evangelii praecones: Discorsi ¢ Radiomessaggi, XIII,
p. 504; of. etiam: Vigilanti cura, 1. c. p. 255; Miranda prorsus, 1. c.
pp. 779-780; Ioannes XXIII, Sermo de radiophonia ac televisione scholis
itvandis, 7 dec. 1961: AAS 53 (1961) pp. 815-817.

* Cf. Miranda prorsus, 1. c. pp. 780-782,

* Pws XII, Nuntius radiophonicus ad Moderatores societatis radio-
phonicae Helvetiorum, 22 apr. 1949: Discorsi ¢ Radiomessaggi, X,
pp. 67-68; Nuntius Officii de publicis Ecclesiae negotiis ad Conventum
internationalem de re cinematographica S. Christophori Habanensis, 13 dec.
1956: L’Oss. Rom., 5 ian, 1957; Miranda prorsus, ut supra nota 2.

* Instructio S. C. ReELiGIosoRUM de apostolatu in re cinematographi-
ca, die 11 maii 1953, N. 01666/53; Epistula S. C. ReLicrosoruM ad Pon-
tificium Consilium de re cinematographica, radiophonica et televisifica, die
27 iunii 1957; Instructio S. C. RELIGIOSORUM de usu radiophoniae et tele-
visionis in Congregationibus Religiosorum et Religiosarum, die 15 aug.
1957, N. 01762/53; « ... quanti momenti sint partes sacerdoti concreditae,
ut in ceteris apostolatus campis, etiam in hoc Ecclesiae necessario opere...
sacerdos cui animarum cura demandata est... scire potest ac debet quidquid
nostrae aetatis studiis, liberalibus artibus atque technicae progressibus pro-
fertur... » Miranda prorsus, 1. c. pp. 803-804.

% Cf. Miranda prorsus, 1. c. p. 804,

® « Peculiari autem modo exoptamus eos divini verbi praecones hac
etiam de causa dilaudare qui... quos suis labotibus excolunt... ad viam ve-
ritatis traducunt, cinematogtaphicis etiam, radiophonicis et televisificis
artibus recto modo in hanc causam utuntur...» Miranda prorsus, 1. c.
p. 791; cf. etiam: Litterae Encyclicae P11 XII Fidei donum de catholicarum
missionum condicionibus praesertim in Africa, 18 maii 1957: AAS 49
(1957) pp. 233-234; Prus XII, Sermo ad II Conventum internationalem
de apostolatu laicorum, 5 oct. 1957: Discorsi e Radiomessaggi, XIX,
pp. 466-467.

T Cf. Miranda prorsus, 1. c. pp. 798-799.

® « Necessarium omnino est ut, sive sacerdotes, sive laici, qui ad hanc
tanti momenti navitatem destinentur, recta consentaneaque ratione insti-
tuantur » Miranda prorsus, 1. ¢, p. 797.

* Cf. Miranda prorsus, 1. c. p. 787.

]

Carut II

DE SUBSIDIIS AD VERITATEM PROPAGANDAM

44, [Rei momentum et necessitas]. Omnibus compertum
est quot quantaeque occurrant difficultates superandae ut instru-
mentorum communicationis socialis usus, qui in dies magis auge-
tur, ad fines apostolatus atque ad populi educationem flectatur, et
ut opera inceptaque huius apostolatus propria increbrescant. Patet
tamen tantum esse rei momentum, quod quidem maius etiam in
posterum praevidetur, ut idonea subsidia ad eorum incrementum
invenire omnino necessarium sit." Prorsus enim dedecet Ecclesiae
filios desides pati verbum salutis alligari * ac praepediti technicis
moris vel expensis, ingentissimis sane, quae istorum instrumen-
torum propria sunt.

45. Propterea Ecclesia, quae inde ab antiquis temporibus,
fidelium stipibus collatis, incepta apostolatus eorumque subsidia
sempet sustinuit, quaeque etiam suis Evangelii praeconibus, ubi
novae christiahae communitates orfuntur, totius orbis catholici
concursu, congrua providere conatur, suos filios hortatur ut, col-
latis viribus, omnes adlaborent ad opes reperiendas, quibus re-
ceptae sui pastoralis ministerii apparationes ope hodiernorum in-
strumentorum completi, communicari, substitui possint.

46, [Adiumenta idoneal. Fidelium proinde erit in primis
Deum, divitem in omnes qui invocant Illum,” enixe adprecari, ut
his urgentibus necessitatibus subvenire dignetur; postea, pro virili
parte, suis facultatibus ad hunc apostolatus finem auxilium ferre.
Monet, igitur, haec Sancta Synodus, christifideles officio obstringi
sustinendi et auxiliandi catholicas ephemerides, folia periodica,
taeniolas atque auditoria cinematographica, stationes transmis-
sionesque radiophonicas et televisificas, quorum finis praecipuus
sit veritatem evulgare et defendere, atque societatis institutioni
christianae providere.*

47. Insimul vero consociationes et singuli viri, qui in rebus
oeconomicis maxima pollent auctoritate, magnopere invitantut

ut suis opibus libenter haec instrumenta, quatenus veri nominis
culturae et apostolatui inserviant, largiter sustentent.®

48. [Dies quotannis in toto orbe celebranda]. Ut autem
multiformis apostolatus in provincia instrumentorum communi-
cationis socialis efficacius roboretur, suadent Corncilii Patres ut
in omnibus orbis regionibus dies congruenter statuatur ° in qua
fideles sedulo edoceantur de suis in hac rerum parte officiis, invi-
tentur ad preces pro hac causa fundendas, et ad stipem ad eun-
dem finem conferendam, quae scilicet in instituta et incepta, ab
Ecclesia in hac re promota, sustentanda, adstruenda ac mini-
stranda, in quavis orbis parte, sancte impendatur.

NOTAE

! « Haud ignoramus equidem officii huius constitutionem non medio-
cres a christifidelibus postulare labores, postilare sumptus. Nihilo secius
magnum huius causae momentum, itemque necessitas... christianae plebis
integritatem... tutandi, id impensae atque operae satis superque requirunt »
Vigilanti cara, 1. c. p. 262; cf. Miranda prorsus, 1. c. pp. 783-784.

* Cf. 2 Tim. 2, 9.

¥ Cf. Rom. 10, 12.

* Cf. Pws XII Sermo ad parocbos Urbis, 23 martii 1949: Discorsi
¢ Radiomessaggi, XI, p. 15; Miranda prorsus, 1. c. p. 796. :

® « Tanti oneris conscientia egregiis eorum inceptis non obest sed
potius animos debet confirmare eorum, gui, bona praediti voluntate, pe-
cuniis pollent aut ingenii dotibus ad huiusmodi tes efficiendas aptis » Mi-
randa prorsus, 1, ¢ .p. 790.

® «In hanc rem Episcopi... peculiarem per annum diem festum prae-
stituere poterunt, quo christifideles de peculiaribus ipsorum officiis, ad
spectacula... quod attinet, sedulo edoceantur; ét ad adhibendas Deo sup-
plices preces hac de causa moneantur » Miranda prorsus, 1. c. p. 787.

Pars IIT
DE DISCIPLINA ET ORDINATIONE ECCLESIASTICA *

49, [Introductio]. Ut Ecclesiae salutiferum opus etiam in
hac rerum parte recte alacriterque procedat, normae a Sancta
Synodo traduntur quae ecclesiasticam disciplinam circa commu-
nicationis socialis instrumenta respiciunt. Usus enim horum in-
strumentorum, vigilantem, recte dispositam ac constantem navi-
tatem exposcit, ne dispersione profundantur vires quas eorun-
dem insttumentorum proficuus usus instanter postulat.

Carut I

DE ECCLESIASTICA DISCIPLINA

50. [Partitio]. Optatus in usu istorum instrumentorum pro-
gressus prorsus requirit ut aptis normis haec ordinentur: primum
incepta a catholicis promota, deinde navitas cleri et religiosorum,
denique sedulitas totius populi christiani.

51. [De disciplina in inceptis a catholicis promotis]. Pro
inceptis in materia instrumentorum communicationis socialis,
quae quoquo modo auctoritati ecclesiasticae subiiciuntur, sequen-
tes statuuntur normae:

4) Opera et incepta a personis moralibus iuris ecclesia-
stici promota, vel quoquo modo ad Ecclesiam pertinentia, sancte
servabunt mandata Auctoritatis ecclesiasticac necnon particularia
praescripta a competentibus Officiis ecclesiasticis ad rem lata.’

b) Operae vero et incepta quae, vel ex nomine quod usut-
pant vel ex adiunctis, passim catholica existimentur, ut sua ap-
pellatione frui possint vel suam opetositatem capessant, a com-
petenti auctoritate ecclesiastica peculiari approbatione egent;
quac autem approbatio ad tempus et certis condicionibus concedi
poterit, vel etiam iusta de causa, ipsius auctoritatis iudicio, re-
vocari,”

52. [ De Cleri et Religiosorum disciplina]. Ad status eccle-
siastici et religiosi decus sanctitatemque tuenda, et ad ordinatam
et efficacem tum clericorum tum religiosorum vel religiosarum
apostolatus opetositatem promovendam, haec statuuntur:

4) Clerici saeculares et religiosi qui in ditectione partes
habent, vel adsessoris seu consulentis ecclesiastici munere fun-
guntur, apud periodica, transmissiones radiophonicas et televi-
sificas, in taeniolis efficiendis, vel alia id genus munera explent,
nominatione vel expressa licentia competentis auctoritatis eccle-
siasticae egent.” Quae quidem nominatio, vel licentia, fuxta clerici
vel religiosi congruam praeparationem concedatur. Ipse autem
clericus vel religiosus studeat generalibus normis et peculiaribus
praescriptis, a competentibus Officiis ecclesiasticis latis, obtem-
perare. _

b) Si a clerico vel a religioso instrumenta communica-
tionis socialis in sui ipsius utilitatem adhibeantur, eius prudentia,
temperantia, necnon recta officiorum conscientia in exemplum
christifidelibus omnibus refulgeant.’

¢) Ordinarii et Superiores religiosi curent ut subditi, quo-
rum munus id postulet, congruam cognitionem rerum ad haec
instrumenta pertinentium adipisci possint, ii praesertim qui apo-
stolatum istorum instrumentotrum sibi commissum habent et qui
curae animarum, vel puerorum et adulescentium educationi se
dederunt, quique, officii causa, pernoscere debent quaestiones quae
in rebus communicationis socialis christifidelibus proponuntur.®

53. [De disciplina populi christiani}. Omnes denique christi-
fideles monentur ut Ecclesiae, magistrae et matri, bono animo
fidant, sine cuius ductu haud facile est recto tramite sese dirigere
inter ephemerides, diurnaria folia, taeniolas, radiophonicas et
televisificas transmissiones, ceteraque id genus, quae in dies
erumpunt atque undequaque hominem aggrediuntur.® Magni
ergo faciant necesse est, atque libenter excipiant, significationes,
sancteque custodiant monita ac statuta a competentibus aucto-
ritatis ecclesiasticae Officiis lata circa honestum utilemque horum
instrumentorum usum.’

54. Fideles autem, qui promovent vel dirigunt incepta ad
instrumenta communicationis socialis pertinentia, sese ad doctri-
nam Ecclesiae conforment atque Officiis a Sacra Hierarchia con-
stitutis operam praestent ut eadem officia, quatenus bonum com-

mune postulaverit, omnia quae a catholicis in hac materia agantur,
recto ordine componere valeant.”

NOTAE

* DECLARATIO: Catholicorum conamina ad apostolatum in materia
instrumentorum commmuaicationis socialis promovendum parum profecerunt
usque adhuc, sive propter insufficientem actuositatem, sive, et in primis,
propter varias et non ordinatas rationes quibus variae in variis nationibus
promota sunt.

Cum autem id genus apostolatus a condicionibus et causis praesertim
pendeat guae locotum, ac saepe nationum, limites excedunt, fere nihil pro-
ficiet, nisi firma ordinatio in toto orbe petficiatur.

! Cf. Instructio S. C. RELIGIosORUM, 11 maii 1953; Instructio Ponti-
ficii Consilii de re cinematographica et televisifica ad Episcopos Italiae,
1 iun, 1953; CIC can. 1336.

* Cf. CIC can. 1336; Boni Pastoris, 1. c. pp. 185-186,

® « Tamen viris ecclesiasticis fas non est operam adiutricem auctori-
bus imaginum cinematographicarum praebere sine peculiari moderatorum
suorum mandato » Miranda prorsus, 1. ¢. p. 791; « Quod attinet autem
ad ecclesiasticos vitos, etiam ex religiosorum sodalitatibus exemptis, qui
suam navant operam apud radiophonicas vel televisificas stationes, Episco-
porum erit opportunas impettire normas... » Miranda prorsus, 1. ¢. pp. 797-
798; cf. etiam: Miranda prorsus, 1. c. p. 788.

* Miranda prorsus, 1. c. p. 804.

5 Cf. Pars I, Cap. I, nota 5.

® Cf. Nostra Patris, 1. c. p. 494.

T Ct. Vigilanti cura, 1. <. p. 261; Miranda prorsus, 1. c. pp. 794-795;
802-803. « Christifideles... gravi obtemperent officio sese certiores faciendi
de sententiis in re cinematographica ab Ecclesiastica auctoritate latis, eidem-
que fideliter obsequendi » Miranda prorsus, ibid., p. 787; Nuntius ab Offi-
cio de publicis Ecclesiae negotiis ad conventum internationalem de re cine-
matographica Coloniae Agrippinae habitum; 10 junii 1954: L’Oss. Rom.
21-22 iunii 1954,

8 Cf. Miranda prorsus, 1. c. p. 790; Bomi Pastoris, 1. c. p. 185,

Caput 11
DE ORGANIS AUCTORITATIS ECCLESIASTICAE

55. [Partitio]. Ut in tam gravi et implicato campo compe-
tenter prudenterque procedatur, peculiaria Officia, cum in Romana
Curia, tum in singulis nationibus et, si res ferat, in dioecesibus,
opetentur oportet.

56. [De competenti Officio Sanctae Sedis]. Summus Ponti-
fex supremam suam potestatem in materia istorum instrumen-
torum exercet non solum suo magisterio sed etiam ope compe-
tentis Officii quod Pius XII, imm. rec., constituit * atque Joan-
nes XXIIL, f. r., in stabile ac permanens Officium Sanctae Sedis
evexit, eiusque competentiam rerumque agendarum provinciam
auxit.z : :

57. Patres Concilii vero, votum Secretariatus de Scriptis
prelo edendis et de Spectaculis moderandis libenter excipientes,
Summum Pontificem reverenter rogant, ut huius Officli munera
et competentia ad omnia communicationis socialis instrumenta,
prelo non excepto, extendantur.’

58. [De Episcoporum munere]. Sicut Sancta Sedes pro uni-
verso Orbe, ita Episcopi habent in sua quisque dioecesi ius et
officium docendi ac moderandi ut instrumenta communicationis
socialis ad rectum usum dirigantur.® Episcoporum propterea erit
hutusmodi operibus et inceptis in proptiis dioecesibus invigilare
eademqgue promovere ct, quatenus ad apostolatum publicum spec-
tent, ordinare, iis non exceptis quae religiosi exempti moderantur.’
Id autem efficactus faciliusque obtinebitur si dioecesana, vel si
res ferat, regionalia, de his instrumentis Officia instituantur.’®

59, [De Officiis ecclesiasticis nationalibus]. Cum efficientia
instrumentorum communicationis socialis fines plerumque exce-
dat singularum dioecesium, cumque efficax pro tota Natione apo-
stolatus virium unitatem requirat, haec Sancta Synodus statuit et
mandat, ut, fuxta normas a Summis Pontificibus latas,” in omni-

bus Nationibus Officia nationalia sive pro re cinematographica,
sive pro re radiophonica et televisifica actuose operentur, eadem-
que omni ope adiuventur; immo ut etiam de prelo Officium natio-
nale constituatur. Quorum Officiorum in unaquaque natione su-
prema moderatio peculiari Episcoporum coetui, vel alicui Epi-
scopo delegato, concredatur, qui imprimis curabit ut ista Officia
ordinate inter se adlaborent; horum autem Officiorum membra
sint praesertim viri laici catholicae doctrinae et harum artium
periti, quos aliquis sacerdos moderetur ab Episcopis delectus.’

-60. Horum Officiorum praecipua munera sunt: operam na-
vare ad efformandam conscientiam christianam fidelium, ut ii
recte omnibus istis instrumentis utantur; * consulere ut fideles a
periculis et damnis moralibus inde orituris arceantur, praesertim
eos certiores faciendo de qualitate morali taeniolarum ™ et, quan-
tum fleri possit, foliotum prelo editorum et transmissionum
radiophonicarum et televisificarum; ** publicis opinionibus pro-
desse prompte notitias veras colligendo atque vulgando, falsas
perniciosasque valide infirmando; incepta promovere vel auxiliis
sustinere quae utilia reputentur ad catholicorum in hac rerum
parte apostolatum augendum; otdinare quidquid ope instrumen-
torum communicationis socialis a catholicis agitur,”” diem quo-
tannis celebrandam a competenn Auctoritate ecclesiastica statu-
tam promovere et apparare; = praccepta ac mandata Sanctae
Sedis, vel ab Episcopis propriae Nationis lata, ad effectum dedu-
cenda diligenter curare,

61. Haec autem Officia ab omnibus sese abstmeant quae
negotlatloms aut mercaturae speciem prae se ferant.

62. [De Consociationibus Internationalibus Catholicis]. Cam
instrumenta communicationis socialis, sua efficacitate, limites sin-
gularum Civitatum et Nationum excedant, atque homines quasi
cives efficiant totius consortionis humanae, Officia nationalia
operose adlaborent una cum peculiaribus Consociationibus Inter-
nationalibus catholicis; quae quidem ipsis Officiis nationalibus
prodesse studeant, mutuas consultationes promovendo, expe-
rientias et communia incepta cum ipsis communicando ac denique
quaestiones tractando, quae in singulis Nationibus congruam so-
lutionem nancisci nequeant.™

63. Consociationes Internationales Catholicae a sola Sancta
Sede legitime approbantur et ab eadem Sancta Sede immediate
pendent.”

' NOTAE

! « Constituimus Romana Curia peculiare Consilium, cuius, ex credito
munere, esset varias de re cinematographica, radiophonica et televisifica
quaestiones diligenter perpendere, ad catholicam fidem et christianos mores
quod attinet » (Miranda prorsus, 1. c. p. 768).

2 Cf. Bowi Pastoris, 1. c. pp. 185-186.

3 Cf. Acta et Documenta Concilio Oecumenico Vaticano 11 apparando,
Series I, vol. II1, pp. 29-30, nn. 1, 8, 18.

4 Cf. Boni Pastoris, . c. p. 185; Miranda prorsus, 1. c. pp. 770, 783,
792.

5 Cf. CIC can. 1395 et notam 3 capitis praccedentis; Miranda prorsus,
L. c. pp. 770, 804,

® Cf. Instructio Pontificii Consilii de re cinematographica ad Episcopos
Ttaliae, 1 jun. 1953, :

T Cf. Vigilanti cura, L. c. pp. 261-262; Miranda prorsus, 1. c. pp. 783-
784; Boni Pastoris, 1. ¢. p. 185; Nostra Patris, 1. c. p. 493.

8 Cf. Miranda prorsus, 1. c. p. 783.

® Cf. Instructio Pontificii Consilii de re cinematographica, radiopho-
nica ac televisifica ad Consilium Episcoporum Americae Latinae {CELAM),
20 nov, 1957.

1 Cf. Vigilanti cura, L. c. p. 261; Miranda prorsus, 1. c. p. 787.

1 Cf. Miranda prorsus, 1. c. pp. 794-795.

12 & ...Nationum Officiis, in quaque regione eo consilio institutis, ut
quidquid in re cinematographica, radiophonica, televisifica a catholicis agi-
tur, dirigant rectoque ordine componant » Bori Pastoris, L. ¢, p. 185.

* Cf. Miranda prorsus, 1. ¢. p. 787.

14 ¢ Et quandoquidem quaestiones hac de re non paucae haud facile
queunt in singulis nationibus enodari ac solvi, perutile profecto erit, si haec
singula Officia ad magnas illas ex omnibus Nationibus Consociationes per-
tinebunt, quas Apostolica haec Sedes, re mature considerata, iam probavit »
Miranda prorsus, 1. c. p. 784.

5 Cf. notam 14 et etiam: Boni Pastoris, 1. c. pp. 185-186.,

Pars IV [233]

DE QUIBUSDAM COMMUNICATIONIS SOCIALIS
INSTRUMENTIS SINGILLATIM CONSIDERATIS *

64. [Introductio]. Generalibus praeceptis ac monitis latis,
quibus ad morum honestatem et ad universorum hominum uti-
litatem communicationis socialis instrumenta conformanda sunt,
Sacrosancta Oecumenica Synodus peculiares normas atque idonea
hortamenta tradit de prelo periodico, de cinematographeo, de s
radiophonia, de televisione et de aliis quibusdam instrumentis
postrema aetate in humanam consortionem invectis et animos
fidelium quam maxime moventibus.

65. Concilii Patres fideles tamen hortantur, ut etiam in cete-
ris communicationis socialis formis, quorum in hac parte nulla 10
mentio fit, Ecclesiae mentem, iuxta ea quae in prima huius Consti-
tutionis parte exposita sunt, prosequantur, praesertim ad thea-
tralia spectacula quod attinet, quae peculiari sollicitudine prose-
qui opottet ut humanitate floreant ac virtute. '

Carut 1
' DE PRELO

" 66. [Preli momentum]. Nomine preli hic appellantur cuius- 15
vis generis folia typis impressa ac periodice edita, sive agatur

de diariis, sive de ephemetidibus, sive de commentariis, quae
omnia innumerae fere indolis, lectorum aetati, studio ac propen-
sioni accommodantur atque publice veneunt. Haec preli varia
genera novis technicae artis inventis in dies magis petficiuntur, 20
imaginibus, coloribus et aliis id genus, atque scite ingenioseque
ordinantur cum ad nuntia celerius conquirenda et vulganda, tum

ad lectores assidue et ubique alliciendos.

67. Preli igitur varia genera quotidie graves quaestiones ad
leges morales atque ad religiosam hominum vitam pertinentes 25
gignunt, quae, ut recte solverentur Ecclesia semper adlaboravit,
atque etiam nunc adlaborat.

UNIVERSIDAD DE NAVARRA
BIBLIGTECA DE HUMANIDADES

68. [Sollicitudinis Ecclesine documenta). Statim enim ac
prelum influxum socialem exercere coepit, Ecclesia magna cum
sollicitudine illud prosecuta est, ut innumera documenta testan-
tur.’ Ex his documentis patet Sanctam Sedem totiusque orbis
Episcopos, bonum prelum fovendo, etrores arguendo, preli ger-
manam libertatem edicendo, numquam destitisse salutaria monita
in hac re tradere. Singularis tamen Ecclesiae sollicitudo hodie
spectat praecipua preli genera, quae sunt: prelum nuntiis vul-
gandis (informativam quod vocant), prelum imaginibus ornatum
vulgo dictum #lustratum, commentaria, et speciali modo prelum
quod nomine preli catholici designatur.

69. [De prelo nuntiis vulgandis seu informativo]. Preli in-
formativi primum officium est lectores de novissimis eventibus
certiores facere, veraciter, citissime et definite, ea tamen ratione
ut iudicium lectoris proprium non impediatur sed facilius et
tutius efformetur. Quod officium nonnisi magna cum prudentia
atque arte expleri debet. Quare, omnes qui huic preli generi
operam dant, veritatis amore, reverentia erga ordinem moralem
et erga hominis dignitatem, non minus quam studio perfectionis
technicae, duci debent.

70. Imprimis postulanda est a prelo informativo talis even-
tuum propositio atque interpretatio quae factorum gravitati con-
gruant atque necessitatibus lectorum et societatis apte conveniant.

Absint propterea non tantum mendacium, sed etiam silentii
conspiratio aut selectio notitiarum, prava seu factiosa mente prae-
bita. Saepius enim prelum peccat veritatem reticendo, sive lucri,
sive pressionis seu sollicitationis politicae aut mercatoriae causa.

71. Quoad nuntia de rebus ad religionem spectantibus, li-
benti animo Patres Concilii agnoscunt in dies potiorem locum
quaestiones et eventus religiosos in prelo obtinuisse. Monentur
tamen preli moderatores ut de religione quaestiones personis
vere peritis tractandae concredantur ac maxima cum reverentia
exponantur.

72. [ De foliis imaginibus ornatis]. Ad notitias explanandas
et amplificandas prelum merito utitur imaginibus, saepe vario
colore expressis, quae, diligenter selectae, lectores alliciunt, quo
res melius et facilius cognoscant. Attamen nostris diebus multa

folia imaginibus ornata, incredibili prope exemplarium copia
edita, imaginum vortice, nimis demulcent sensus lectorum, seu
potius spectatorum, et facinorum narratione, pravas cupiditates
excitant. Valde insuper dolendum est quod non raro in foliis
imaginibus decotatis praetermittantur ex mote ea omnia quae
ad Deum atque spiritualem hominis vitam spectant.

73. [De commentariis]. Quam plurima etiam eduntur folia
periodica ad vulgandas doctrinas, opiniones, disciplinas, vel ad
fabulas amatorias et res mirificas narrandas atque, non raro, ad
consilia impertienda. Monentut omnes qui his foliis edendis ope-
ram praestant de gravitate sui officii, praesertim si de commen-
tariis agatur quae in manus juvenum facile perveniunt vel etiam,
de industria, iunioribus destinantut.

Eget enim iuventus nostri temporis prelo sibi consentaneo,
scilicet probo, valido, sana doctrina referto, quod ad altiora ani-
mos alliciat atque honesta oblectamenta praestet.

74. [ Prachitorum, editorum, scriptorumgque officia]. Praebi-
tores ac editores preli cuiusvis generis, ordinis moralis imperio
obsequentes, omnimode enitantur ut lectoribus nuntios veraces
honestasque imagines praestent, conscii se gravi obstringi officio
servandi ac promovendi bonos mores, civium ordinem atque
cultum. Scriptoribus praeterea viam stetnant ut libere quidem,
sed iuste, munus sibi concreditum expleant.

75. Scriptores diligenter eventus eorumque adiuncta, scili-
cet quo modo revera acciderint, cognoscere studeant; quae certe
cognoverint, lectoribus veraciter proponant simulque eventus,
fustitia et caritate servatis, tradant,

76. Nuntiorum exquisitores ac photographi ne audeant oc-
culta consilia propagare, si boni communis ratio vel personae
humanae reverentia, vel rei natura postulent ut secretum ser-
vetur (cf. Pars I, cap. II, n. 21).

Venditores alacriter curent lectoribus folia eorum aetati et
adiunctis apta et omnino honesta tradere. Consociationes autem
nationales et internationales eorum, qui prelo edendo dant ope-
ram, rectum libertatis informationis usum fulciant ac tueantur.

77. [Lectorum munus]. Fugiant et respuant christifideles

folia eorumque venditores quae a veritate avertant vel pravos
mores excitent, et sponte ea capessant atque emant, etiam boni
exempli causa, quae honestate ac gravitate commendantur. Prae-
cipue parentes omnesque qui curam iuniorum habent, curent
ut pueri inde a prima aetate, addiscant foliorum naturam legen-
dorum praecognoscere, ea recte eligere, atque considerate per-
legere.

78. Quapropter valde commendanda sunt incepta quae ab
Officiis nationalibus de prelo ineuntur eo consilio ut fideles in
hac rerum parte erudiantur — praesertim die quotannis cele-
branda ad hoc statuta — atque comperta habeant apta iudicia
prolata de foliorum periodicorum honestate.

79. [ De potestatis saecularis interventibus]. Praeter ea quae
supra dicta sunt de potestatis civilis ambitu {cf. Pars I, cap. II,
n. 21 et cap. ITI, n. 31-33), officium est civilis potestatis ut tales
condiciones in civitate ponantur ac setventur in quibus prelum
legitima libertate ad publicas opiniones debite formandas frui
possit. Cum tamen prelum civium profectui et bono communi
consulere debeat, auctoritas civilis officio tenetur pravos preli
usus compescere, quibus publici mores laeduntur, iura personae
humanae conculcantur, reipublicae denique salus -—— non vero
alicuius politicae factionis — in discrimen adducitur,

80. [De prelo catholico]. Ecclesiae filii forti animo conten-
dant ut prelum humanae dignitati omnino idoneum efficiant. At-
tamen, ad lectores spiritu christiano imbuendos, prelum generice
honestum minime sufficit. Quapropter omnino necesse est ut veri
nominis catholicum prelum habeatur et provehatur, quod scili-
cet — sive directe ab ipsa auctoritate ecclesiastica promotum et
dependens, sive a catholicis viris — manifeste hoc animo edatur
atque diffundatur ut publicas opiniones iuri naturae et catholicis
doctrinis praeceptisque consonas efformet, firmet atque promo-
veat, facta vero, quae Ecclesiae vitam respiciant, pervulget ac
recte explanet, cum ad fideles informandos et confirmandos, tum
ad eos illuminandos alliciendosque, qu1 ab Ecclesia discesserint
vel adhuc Eam ignorent.

1

81. Quod si Ecclesiae Christi fus inest omne genus instru-

mentis communicationis socialis libere utendi, procul dubio ipsa

obtinet ius prelum ad suos fines libere habendi, moderandi et
vulgandi, subsidiis ac rationibus adhibitis, quae ipsa suo iure
decernat. Ut huic Ecclesiae iuri, ceterum cum eiusdem ordinario
munere praedicationis arcte connexo, satisfiat, haec Sancta Sy-
nodus Sacris Pastoribus enixe commendat ut ubique terrarum,
in sua cuiusque dioecesi, statim ac locorum condiciones id sinant,
diurnaria vel hebdomadaria folia catholica edantur, et quam late
vulgentur.

82. Cui quidem necessario apostolatus instrumento valde
proderunt in primis foliorum ipsorum praestantia, deinde totius
Cleri et populi christiani consociata et sedula opera. Quare noti-
tiarum copia, celeritate et diligentia, technicaque arte prelum
catholicum non tantum adversarium vel aemulum aequare con-
tendat, sed eidem etiam antecellere.

83. [De Consociatione Catholica Internationali]. Quod pro-
positum ut attingatur, virium dispersio omnimode devitetur,
atque hominum, rerum inceptorumque — sive singularum sive
omnium nationum — concors conspiratio promoveatur. Sua-
detur deinde Officiis nationalibus de prelo ut competenti Con-
sociationi Internationali Catholicae nomen dent; curent insuper
eadem Officia nationalia, ut folia petiodica catholica, catholici
diurnarii atque agentiae, quas vocant, catholicae cum praefata
Consociatione Internationali foedere se iungant.

NOTAE

* DECLARATIO: In Partibus I, II et ITT harum Litterarum praecepta
omnia compendiose proposita sunt quae ministerium pastorale Universalis
Ecclesiae in materia instrumentorum communicationis socialis respiciant.

Verumtamen Concilium, ut spiritualem singulorum hominum necnon
totius humanae consortionis renovationem perficiat, non potest tantum in
generalibus doctrinae ac disciplinae principiis immorari, sed debet etiam,
solido principiorum fundamento posito, vigilanti sollicitudine et petspectis
rerum causis ad concretas difficultates et singulas instantias attendere.

Nostrorum enim tempotum homines ac praesertim horum artifices
instrumentorum, a quibus morum atque culturae profectus maxime in hac
disciplina pendet, magis rei quotidianae pressum quam principiotum vim
experiuntur: hi omnes etgo concretis egent normis, quae in hac Parte IV
expositae sunt,

! Cf. Prus IX et Leo XIIT: Acta relata in parte I, capite I, nota 6.

Prus XI: Sermo in sollemni conventu augurali Expositionis catholica-

rum scriptionum ex universo orbe in Civitate Vaticana, 12 maii 1936: AAS
29 (1937) pp. 139-144; ceteri Sermones eiusdem Summi Pontificis de re
diurnaria quogquo modo tractantes systematice collecti inveniuntur in Docsu-
mentation Catholigue, XVIII (1936), t. 35, n. 782, pp. 322-356; n. 784,
pp. 451-468; n. 795, pp. 707-725; n. 786, pp. 578-619.

Prus XII: Sermones ac nuntii radiophonici de prelo tractantes ab anno
1939 usque ad annum 1954 prolati, tum secundum seriem chronologicam
tum secundumn otdinem argumentorum indicantur in Discorsi e Radiomes-
saggi, ibid., in volumine « Indice », pp. 751-573; practerea sequentes ser-
mones adiiciendi sunt: Sermo ad Consilium de informatione publica ordi-
nanda Nationum Unitarum, 24 apr. 1956, Discorsi e Radiomessaggi, XVIII,
pp. 137-138; Sermo ad procuratores nuntiorum preli Europae, 26 oct.
1956, Discorsi e Radiomessaggi, XVIII, pp. 609-611; Sermo ad diurnarios
Civitatum Foederatarum Americae, 15 apt. 1957, Discorsi ¢ Radiomes-
saggi, XIX, p. 87; Nuntius ad Consociationes de prelo catholico promo-
vendo Civitatum Foederatarum Americae, 17 maii 1957, Discorsi ¢ Radio-
messaggi, X1X, pp. 197-199.

Ioannes XXIII: Sermo ad diurnarios catholicos, 4 maii 1959, Di-
scorsi Messaggi, 1, pp. 303-306; Sermo ad viros operam navantes in ephe-
meride catholica L'Avvenire d’Italia, 18 oct. 1959, Discorsi Messaggi, 1,
pp. 483-488; Sermo de preli munere, 29 nov. 1959, Discorsi Messaggi,
I1, pp. 40-42; Sermo ad diurnarios Americae Septentrionalis, 6 dec. 1959,
Discorsi Messaggi, 11, pp. 540-541; Sermo ad iurisperitos catholicos Ita-
liae, 8 dec. 1959, AAS 52 (1960) pp. 45-50; Sermo ad Conventum de prelo
agonistico, 2 apr. 1960, Discorsi Messaggi, 11, pp. 276-278; Sermo ad
sodales Piae Societatis S. Pauli, 3 maii 1960, Discorsi Messaggi, 11,
pp. 645-647; Sermo ad diurnarios exteros Romae, 24 oct. 1961: AAS
53 (1961) pp. 722-724.

Carpur 11
DE CINEMATOGRAPHEO

84. [Eius efficacitas]. Cinematographei efficacitas, abhinc
dimidium saeculum, ceterorum communicationis instrumentorum
momentum aemulatur et non raro superat quia, suapte natura,
peculiarem vim in hominum mentes moresque exercet, tum ob
innumeras multitudines spectatorum quos sua actione pertingit,
tum ob delectationem, qua omnis aetatis et condicionis homines
ex efus vividarum sonorarumque imaginum concentu fruuntur.

85. [Vigil Ecclesiae cura]. Quapropter numquam destite-
runt Sancta Sedes et Sacri Pastores sapientissimis doctrinis, in-
stantibus monitis, aptisque institutis, fideles in re cinematogra-
phica instruere.” Quo autem haec salutaria monita ac praecepta
luculentius iis quorum interest innotescant et ad effectum addu-
cantur, et quo facilius difficultates in dies enascentes superentur,
Sancta Synodus quae sequuntur normas docet ac servari mandat.

86. | Effectores et artifices]. Taeniolarum effectores, aucto-
res et auditoriorum conductores, nonnullarum regionum exem-
plum imitati, suae conscientiae consulete et publicae auctoritatis
operam praevenire contendant, inter se de codice morali obser-
vando foedus libere ineuntes; ita ut, remota inhonesti ac immo-
derati lucri cupidine, finis imponatur pelliculis efficiendis et ex-
hibendis, quae in dies magis sunt bonis moribus infensae.

87. Quotiescumque vero in taeniolis efficiendis quacstiones
quoad religionem aut mores oriuntur, auctores et artifices legiti-
mum expetant consilium Officii catholici rei cinematographicae
praepositi; quod Officium iis libenter aderit, etiam negotii buius
curam, si oportuerit, viro ecclesiastico buius rei perito, cautione
adhibita delegando.”

88. Honestorum effectorum et distributorum opibus et in-
ceptis una simul collatis, criticorum consensu ac praemiis pelli-
culas laude dignas commendando, proborum exercentium, im-
primis catholicorum, auditoria multiplicando ac inter se foedere

consociando, aliisque id genus auxiliis, promoveatur atque in
tuto ponatur confectio earum taeniolarum, quae honestati, hu-
mano cultui artique favent, ac praesertim quae iuventuti desti-
nantur,

89. Taeniolarum effectores conscii sint suorum officiorum,
quibus tenentur non tantum erga spectatores, sed etiam erga
actores et eos omnes qui ipsi effectioni taeniolarum sociam dant
operam; eorum ergo mores ne audeant in discrimen adducere,
praesertim si agatur de adulescentibus, Ipsi autem actores, suae
auctoritatis in spectatores conscii, tam in sua arte exercenda,
quam in sua vita, studeant bono exemplo aliis praelucere.

90. [Sententiae de taeniolarum moralitate]. Ut singulorum
spectatorum conscientiae pariterque publicae opiniones recte ef-
formentur, utque omnes probe noscant quae sibi spectacula adire
liceat, quaeque vero sint vitanda, haec Sancta Synodus praecepta
hac de re iam a Sancta Sede lata renovans,” statuit ut in omnibus
et singulis nationibus iudicia moralia de omnibus pelliculis pu-
blice exhibendis ferantur, atque opportunis prudentiae rationibus
explanata, tempestive edantur et quam latissime propagentur.
Haec autem iudicia ab Officiis nationalibus dentur per specialem
coetum probatorum hominum — qui opportune e laicis praeser-
tim seligantur — ab ipsis Episcopis ad hoc munus ascitorum et
sub ductu sacerdotis, pro unaquaque natione. :

91. [Fidelium officia]. Fideles autem omnes et singuli gravi
obtemperent officio sese certiores faciendi de sententiis in re
cinematographica ab ecclesiastica anctoritate latis eisdemque fide-
liter obsequendi.* Immo, si Episcopi singularum nationum id
opportunum duxerint, consociata ac publica necnon quotannis
renovanda, Deo facta promissione, incitentur ad spondendum se,
omnia quae ad sui animi totiusque societatis salutem in hac re
faciant, fideliter esse servaturos,

92. [Spectatorum institutio]. Ad perniciosam autem iner-
tiam spectatorum removendam, ad vividarum imaginum nimiam
fascinationem moderandam, necnon ad ipsarum suasiones probe
admittendas vel respuendas, inter subsidia aptlora commendan-
tur: de re cinematographica institutiones, etiam in scholis, syste-

matice traditae, culturae cinematographicae consociationes, pel-
licularum publicae ac moderatae disceptationes.

93, [Civilis potestatis munus]. Auctoritas civilis leges pro-
mulgando et urgendo, quibus publicis moribus consulatur, hone-
starum decorarumque pellicularum maxime iuventuti destinata-
rum effectionsm exhibitionemque praesertim subsidiis et prae-
miis fovendo et, si necessarium fuerit, nocentes coercendo, con-
ferat ut auditoria cinematographica a pravis pelliculis purgen-
tur, honestis autem abundent, :

94, [Unitas in actione commendatur]. Confidit autem Sa-
crosancta Synodus fore ut, omnjum cordatorum hominum con-
spiratione, cinematographeum magis magisque ad mentes eri-
gendas et ad animos oblectandos conferat. Quo facilius citiusque
id obtineatur, omnia hac de re catholicorum opera et incepta ab
Officiis nationalibus, Officio catholico internationali de re cine-
matographica adhaerentibus, instimulentur et recto ordine com-
ponantur.

NOTAE

! Sanctac Sedis atque Episcoporum documenta, artem cinematographi-
cam spectantia, magna ex parte typis edita sunt in sequentibus commen-
tariis:

— Bulletin &’Information de la Commission Pontificale pour le Ciné-
ma, la Radio et la Télévision, Civitate Vaticana, 1952-1960;

— Le Cinéma dans Penseignement de P'Eglise, curante Pontificio Con-
silio rei cinem. radioph. ac televisificae praeposito, Civitate Vaticana, 1955;

— Cinema Cattolico, curante P. Henrico Baragli, S. 1., Romae 1959;

— Report of the Episcopal Committee on Motion Picture, curante
National Catholic Welfare Conference, Washington, 1935;

— Dokumente Katholischer Filmarbeit, curante Katholische Film-
kommission fiir Deatschland, Diisseldorf, 1956.

* Miranda prorsus, 1. c. p. 790.

S Cf. Vigilanti cura, 1. c. pp. 261-263; Miranda prorsus, 1. c.
pp. 785-787.

* Miranda prorsus, 1. c. p. 787.

Carur III .
DE RADIOPHONIA ET TELEVISIONE

95. [Indoles peculiaris]. Radiophoniae et televisionis pecu-
liare momentum ex eo pendet quod haec instrumenta singulos
homines, finibus vallisque nationum superatis, totius fere orbis
eventis praesentes reddunt, eosque cuiusvis quaestionis vel facti,
quae saepe longissime distant, illico participes faciunt.

96. Praeterea, iis instrumentis in usum deductis, personae
humanae pressui collectivo subduntur; formac enim cogitandi
necnon variae vivendi rationes socialium coetuum, quae com-
munitatum nationalium vel internationalium propriae sunt, ho-
rum instrumentorum ope patefiunt, eorumque vis eo magis auge-
tur quo ipsae numerosioribus multitudinibus exhibentur, cum
singuli homines massae socialis pondere premantur.

97. Insuper eadem haec instrumenta efficacitatem peculia-
rem magnique momenti in familiarem vitam exercent, cum suapte
natura intra patietes domesticos intrent, quasi hospites qui ma-
lum vel bonum secumferunt, familiare sacrarium erectura vel
cohtaminatura.

98. E pluribus Summorum Pastorum documentis* patet
quantum curae christifideles impendant oportet ne inconsulte his
in rebus se gerant, ut in omnibus bonum sibi eligant malumque
respuant, atque suis opibus conferant ut sedes catholicae pro-
grammatibus efficiendis constituantur et sustineantur, -

99. [Effectorum et publicae auctoritatis munera). Effectores
omnes atque artifices transmissionum radiophonicarum et televi-
sificarum, imprimisque civilis auctoritas bono communi consu-
lant, auditiones atque spectacula familiis consentanea sollerter
pracbendo; curent praecipue ut reverentise pueris debitae pro-
spiciatur, atque ad grave periculum diligenter attendant, in quod
adduci possent iuvenes qui spectaculis intersint ad provectae
aetatis homines pertinentibus.

100. [Spectatorum et auditorum partes]. Monentur fideles
ut suam quisque actuosam navitatem, quantum fieri poterit, in
transmissionibus radiophonicis et televisificis gerant: scilicet sua
aequa optata iustasque reprehensiones (quam positivam criticam
vocant) iis qui pro munere transmissionibus praesunt signifi-
cando, tum de conficiendis programmatibus in genere, tum de
qualitate singularum transmissionum, tum denique de reliquis
alicuius momenti citcumstantiis; idque spectare debent ut in dies
augescat, quod bene fit, malum autem coerceatur.

101. Ad iudicium autem recte formandum utiles iudicantur
telecirculi, qui dicuntur, quos frequentare studeant quotquot
praesertim curam puerorum juvenumque habent, ita ut, sub
ductu viri periti, omnes recta iudicia sibi de visis et auditis ac-
quirant et promant, simulque christianas publicas opiniones
constituant.

102. Consociationes autem inter catholicos et alios bonae
voluntatis viros ad iura receptorum defendenda atque ad honesta
optata sustinenda, valde commendantur.

103. [De transmissionibus religiosis]. Peculiare et efficax
subsidium ferre oportet transmissionibus religiosis proprie dictis,
quibus auditores et televisionis spectatores de vita Ecclesiae ac
veritatibus religiosis informentur. Propterea parentur atque ad-
iuventur periti viri qui in hac rerum provincia adlaborant, prae-
sertim si agatur de artificibus christianis qui ipsas transmissiones
curant. Sollicite quoque curandae sunt stationes catholicae, ut
earum transmissiones convenienti perfectione et efficacitate emi-
neant,

104. [De Officiis nationalibus]. Officiorum nationalium erit,
in hac disciplina, munera omnia ad religionem et mores spectantia
dirigere ac prosequi; itaque eorum erit christifideles de technicis
ipsis radiophonicis ac televisificis edocere atque educare, deinde
effectores juvate ad perfectiora usque programmata redigenda,
praesertim vero religiosas transmissiones promovere atque eisdem
invigilare. Curent etiam eadem Officia ut radiophonia ac televisio
scholis destinatae recte promoveantur, quae — praesertim si ce-
tera instrumenta instructionis desint — magnum habent in pue-
rorum ac rudiotum eruditione atque formatione momentum, Ut

411

[243]

10

15

20

15

30

35



412

[244]

10

ACTA CONC. VATICANI II — PERIODUS I

vero tanta Officiorum nationalium munera de re radiophonica
ac televisifica uberius in toto orbe expleantur, eadem Officia
Consociationi Catholicae Internationali sociam operam praestent.

105. [De auxilio ferendo operibus missionariis]. Exoptat
praeterea Vaticanum Concilium ut radiophonia et televisio in
dies majorem efficaciam adipiscantur ad auxilia praebenda apo-
stolatui missionariorum, atque mandat ut operae radiophonicae
et televisificae catholicorum in egenis regionibus degentium, ab
iis qui in ditioribus regionibus sunt, impigre liberaliterque his
in technicis adiuventur.

Pariter optandum est ut transmissiones aptae provideantur
pro illis regionibus, ubi fideles, aecrumnis temporum divexati,
proprias acroases christianas habere vetantur.

NOTAE o -

! Cf. Prus XI, Nuntius Radiophonicus Qui arcano, 12 februarii 1931:
AAS 23 (1931) p. 65 et sqq.

Prus XII: Sermo ad technicos in Radiophonia Italiae operam navan-
tes, 3 dec. 1944, Discorsi ¢ Radiomessaggi, V1, p. 209 et sqq.; Sermo ad
viros qui partem habuerunt in Conventu Intern. ad quinquagesimum an-
num exactum de radiophonia inventa celebrandum, 3 oct. 1947, Discorsi
e Radiomessaggi, 1X, p. 263 et sqq.; Nuntius Radiophonicus ad rationaria
radiophonica paranda ab Associatione Helvetica transmissionis radiopho-
nicae, 22 apr. 1948, Discorsi ¢ Radiomessaggi, X, p. 67 et sqq.; Nuntius
televisificus die Paschatis transmissus a Radiotelevisione Galliae, 17 apr.
1949, Discorsi e Radiomessaggi, X1, p. 45 et sqq.; Setmo ad viros qui
partem habuerunt in IT Conventu Intern. de radiophonica transmissione
per altas frequentias, 5 maii 1950, Discorsi e Radiomessaggi, X11, p. 53
et sqq.; Litterae Apostolicae quibus S. Gabriel Archangelus Patronus Coe-
lestis telecommunicationibus addictorum declaratur, 12 ian. 1951; AAS 44
(1952) p. 216 et sqq.; Sermo ad instaurandam Stationem radiophonicam
catholicam Sutatenzae in Republica Columbiae, 11 apr. 1953, Discorsi e
Radiomessaggi, XV, p. 57 et sqq.; Pontificia Adhortatio ad Episcopos Ita-
lize de instauranda televisione, 1 ian, 1954: AAS 56 (1954) p. 18 et sqq.;
Nuntius televisificus ad instaurandas transmissiones Eurovisionis, 6 fun.
1954: AAS 46 (1954) p. 369 et sqq.; Nuntius Radiophonicus ad TII Con-
ventum Intern. de communicationibus, 11 oct. 1955: AAS 47 (1953)
pp. 733-736; Sermo ad viros qui partem habuerunt in Conventu generali
Unionis Europae de radiophonicis transmissionibus, 21 oct. 1955: AAS
47 (1955) p. 775 et sqq.; Nuntivs radiophonicus ad XXV anniversarium
Horae Catholicae in Civitatibus Foederatis Americae Sept., 4 dec. 1955,
Discorsi e Radiomessaggi, XVII, p. 419 et sqq.; Miranda prorsus, . c.
p. 765 et sqq.; Sermo ad instaurandas novas machinas emittentes Statio-

nis Radiophonicae Vaticanae apud Sanctam Mariam Galeriae, 27 oct. 1957:
AAS 49 (1957) p. 961 et sqq.; Litterae Apostolicae quibus Sancta Clara
Assisiensis coelestis Patrona televisionis apud Deum declaratur 14 febr.
1958: AAS 50 (1958) p. 512 et sqq.

TIoannes XXIII: Nuntius Radiophonicus ad X annum exactum Horae
Missionarige Belgicarum celebrandum, 19 apr. 1959, Discorsi e Messaggi,
I, pp. 257-258; Nuntius Radiophonicus ad novum apparatum Stationis
Radiophonicae Sutatenzae in Columbia instaurandum, 12 junii 1960,
Discorsi ¢ Messaggi, 11, pp. 403-405; Allocutio habita ad celebrandum
tricesimum exactum annum ex quo Radiophonica Statio Vaticana radio-
electricas undas emittere coepit, 12 febr, 1961: AAS 53 (1961) pp. 151-153;
Nuntius radiophonicus ad instaurandum novum apparatum transmitten-
tem stationis radiophonicae Vaticanae, 6 nov. 1961: AAS 53 (1961)
pp. 733-734.

Acta Episcoporum in variis commentariis continentur: magna ex parte
publici iutis facta sunt in Bulletin d’Information (Commentarium officiale
Pontificii Consilii rei cinematographicae, radiophonicae et televisificae
praepositi) ab anno 1954 ad 1960; K. Becker und K. A. S1EGEL, Rundfunk
und Fernseben im Blick der Kirche, Francofurti, 1957.

* Miranda prorsus, 1. c. p. 802.

Carvur IV
DE RELIQUIS INSTRUMENTIS

106. [ Generalis descriptio]. Praeter prelum, cinematogra-
pheum, radiophoniam et televisionem, alia quoque hodie fere
innumera communicationis instrumenta orta sunt: ut libelli comici
et lusorii, disci, taeniolae magneticae ceteraque vocum imagi-
numgque impressioni destinata, tabellac publicitariae, quas dicunt,
affixae chartulae murales, litterae seu nuntii publicitarii vulgo
nuncupati, photographicac imagines aliaque huiusmodi, quae
quotidie a questuosorum heminum ingeniis proferuntur.

107. [Libelli lusorii]. Quam latissime sparguntur hodie li-
belli, plerumque novis typographicis artibus impressi, qui, nar-
rationes exhibentes quae sensus valde commovent (vulgo seusa-
tionales) vel fictas scientias — seu phantascientiam quae dici-
tur — intexentes, atque assiduos praecipuosque lectores, seu
potius spectatores, sibi adsciscunt praesertim ex pueris et adule-
scentibus.

108. Id genus libelli honestati sanaeque educationi favere
sane quidem possunt, attamen plerumque moribus infensi sunt,
animos praesertim iuniorum aura criminum imbuentes, atque
oblectamenta praebentes quibus laevitas et vanitas mentis fo-
ventur. Quapropter oportet omnes sani iudicii homines horum
scriptorum, in universum fere orbem diffusorum, momenti tum
psychologici tum moralis et religiosi conscii fiant, atque viribus
unitis adlaborent editores, auctores, educatores, religiosae civi-
lesque auctoritates ut eadem hominum cultui virtutique minime
noceant, immo prosint. Sacris vero Pastoribus enixe commenda-
tur ut totius nationis nisus, ad hanc rerum provinciam recte
moderandam, conferantur,

109. [Disci et taeniolae magneticae]. Etiam disci et taenio-
lae magneticae hodie sine numero excuduntur, quae ad musica
oblectamenta, ad quaestiones philosophicas et scientificas eno-
dandas, ad res diurnas, ad sermones, ad nuntios lectionesque con-
servandas, ceu libri veneunt et procurantur.



CONGREGATIO GENERALIS XXV

110. Magna quidem commoda, dummodo recte adhibeantur,
haec omnia secumferunt ad cultum et ad vitam intellectualem
excitandam atque amplificandam, necnon ad progressum spiri-
tualem promovendum. Saepe tamen accidit ut discorum ope,
cantilenae inhonestae atque lascivi concentus vel noxiae senten-
tiae vulgentur. Omnes igitur de periculis inde orituris edocere
oportebit, et invigilare ut horum instrumentorum res significatae,
imagines et modi, veritati, honestati cultusque decori semper
consulant, Debita ergo vigilantia, in hac rerum parte, ab Eccle-
siastica  Auctoritate adhibeatur prout singularum nationum con-
diciones postulaverint, praesertim si textus seu commentarii discis
impressi de rebus ad finem et mores pertinentibus agant.’

111. [Tabellae et chartulae laudativae ). Multiplicantur insu-
per tabellae murales, picta folia, chartulae, affixae inscriptiones,
volitantes pagellae, idque genus reliqua plurima, quibus passim no-
stra tempora utuntur tum ad rerum operumque venditionem pu-
blicitariam quae dicitur, tum ad politicas atque « ideologicas » tes
commendandas, quae propaganda passim appellantur. Haec om-
nia, sed praesertim murales tabellae totius populi, immo et
puerorum oculis vi ultroque exhibitae, saepe practer communem
iustitiae caritatis et veracitatis instantiam, publicos mores gra-
vissime tangunt.” Omnes igitur christifideles ceterique recti in-
dicii homines necnon auctoritas civilis attente invigilent ne ho-
rum instrumentorum ope morum corruptio diffundatur.

NOTAE

1 Cf. CIC can. 1385, § 1, n. 1° et 29
* Cf. Prus XII, Sermo ad Urbis parochos sacrosque per Quadrage-
simae tempus oratores, 5 martii 1957: AAS 49 (1957) p. 208.

ACTA CONC. VATICANI II — PERIODUS I

ADHORTATIO FINALIS

112. Cum communicationis socialis instrumenta ad homi-
num spiritualem profectum multum valere constet, Ecclesia, su-
perna luce et saeculorum usu edocta, perenni iuventutis decore
praecellens, nova officia novasque institutiones et opera inire
atque explere non cunctatur: Negue enim mittunt vinum novum
in utres veteres... sed vinum novum in utres novos mittunt, ut
ambo conserventur.

113. Postulat igitur Sacrosancta Synodus Vaticana a christi-
fidelibus ut, iuxta monita et praecepta de hac re impertita, ad
eorum instrumentorum ordinatum progressum adlaborent, scili-
cet ut eadem conferant ad futuram societatis prosperitatem, ac
potissimum ad Ecclesiae dilatationem; ita quidem ut Nomen Do-
mini novissimis instrumentis glorificetur sicut glorificatur priscis
artium monumentis, secundum illud Apostoli: Iesus Christus, beri
et hodie, ipse et in saecula.”

114, Ut autem Antistites otbis catholici expeditius rem ad
effectum deducere valeant, totius materize pastorale compendium
conficiatur,

NOTAE

! M. IX, 16-17.
? Hebr. XIII, 8.



